
Skandaproktam Shatarudriyamahatmyam 2

ஸ்கந்த³ப்ரோக்தம் ஶதருத்³ரீயமாஹாத்ம்யம் 2

(ஶிவரஹஸ்யாந்தர்க³தே ஈஶ்வராக்²யே)

- ஜைகீ³ஷவ்யஸ்கந்த³ஸம்வாதே³ -
ஸ்கந்த³ உவாச -

ஶதருத்³ரீயமாஹாத்ம்யம் புநர்வக்ஷ்யே முநீஶ்வர ।
ஶ‍்ரு’ண்ஷ்வ ஶ்ரத்³த⁴யா யுக்தோ யதீ³ச்ச²ஸி ப⁴வக்ஷயம் ॥ 1॥
ஶாந்த்யர்த²ம் ஶஞ்ச மே ஸூக்தம் ஜப்த்வாதௌ³முநிபுங்க³வ ।
ப்ரஜபஞ்ச²தருத்³ரீயம் ஸமக்³ரம் நமகம் ததா² ॥ 2॥
ஶம்போ⁴ருபாஸநா பஞ்சவிதா⁴ ப்ரோக்தா மஹர்ஷிபி: ⁴ ।
அஸ்மிந் ஸமக்³ரநமகே நாமாநி த்ரிஶதம் த்³விஜ ॥ 3॥
திஷ்ட²ந்தி ஶ்ருதிஸாராணி பு⁴க்திமுக்திகராணி ஹி ।
ஏதைர்யோ நாமபி⁴ர்லிங்கே³ஸ்தா²வரே ஜங்க³மேऽபி வா ॥ 4॥
பூஜயேத்ஸா மஹாபூஜா தயா ப்ரீணாதி ஶங்கர: ।
மயோக்தை: ஶதஸங்க்²யாகைர்மந்த்ரை: ஶங்கரதை³வதை: ॥ 5॥
ச²ந்த³ர்ஷ்யாதி³கமுக்த்வாதௌ³ ஜ்வலிதே ஜாதவேத³ஸி
ஸ்வாஹாந்தைர்ஜுஹுயாத்³ருத்³ராயேத³ந்நமம கத்²யதே (?) ॥ 6॥
ஏவம் ஹோமேந கௌ³ரீஶ: ப்ரீணாதி ப²லதா³யக: ।
தர்பயேச்ச²தருத்³ரீயமத்⁴யகை:³ ஶதமந்த்ரகை: ॥ 7॥
ஶ்ரீருத்³ரம் தர்பயாமீதி ப்ரோச்சரந் ஸுஸமாஹித: ।
உபாஸநேயமிதிஸ்யாத்³யாஸா ஸர்வப²லதா³யிநீ ॥ 8॥
ந்யாஸ:ஸ்யாந்மந்த்ரஸந்நாஹோ ந்யாஸஹீநோ ந ஸித்³தி⁴த:³ ।
போ³தா⁴யநக்ரு’தம் ஸ்தோத்ரம் ஶதருத்³ரீயதீ³பநம் ॥ 9॥
போ³தா⁴யநோக்தமார்கே³ண ந்யாஸம் க்ரு’த்வா விசக்ஷண: ।
ப்ரஜப்ய ஶஞ்சமே ஸூக்தமாதௌ³ விக்⁴நநிவ்ரு’த்தயே ॥ 10॥

ஸமக்³ரநமகஸ்யாஸ்ய வேத³ஸாரஸ்ய ப்³ராஹ்மணா: ।
ஸவாமதே³வோ யோऽகோ⁴ர ரு’ஷிரித்யுச்யதே ப³தை: ⁴ ॥ 11॥
ச²ந்தா³ம்ஸி சாஸ்ய கா³யத்ரீ பங்க்த்யநுஷ்டுப⁴ ஏவ ச ।
ஜக³தீ ப்³ரு’ஹதீ சேதி தே³வதா கத்²யதே தத: ॥ 12॥
ஜபாகுஸுமஸாஹஸ்ரஸந்நிபே⁴ ஸூர்யமண்ட³லே ।
மத்⁴யரூபீ விராட்³ரூபீ விதி⁴விஷ்ணுஶிவாத்மக: ॥ 13॥
யோऽஸாவாதி³த்யபுருஷ:ஶ்ரீருத்³ராக்²ய: பர: ஶிவ: ।
பரமேஶ்வர: (ஶ:)ஸ விஜ்ஞேய ஶிவ:ஸத்யம் சிதா³த்மகம் ॥ 14॥
ஸமக்³ரநமகஸ்யாஸ்ய கதி²தம் தை³வதம் த்³விஜா: ।
ப்ரீத்யர்த²ம் பரமேஶஸ்ய விநியோக³ உதா³ஹ்ரு’த: ॥ 15॥
ரு’ஷிச்ச²ந்தோ³தை³வதாநி விஹிதாநி ஸமாஹித: ।
த்⁴யாயேந்நிராமயம் வஸ்து ஸர்க³ஸ்தி²திலயாதி⁴கம் ॥ 16॥
யதே³வ வ்யவஹாராணாமாதா⁴ரம் ப்ரக்ரு’தே: பரம் ।
நிர்கு³ணம் நிஷ்கலம் நித்யம் மநோவாசாமகோ³சரம் ॥ 17॥
பரம் தேஜோऽஹமஸ்மீதி த்⁴யாத்வைவம் முநிபுங்க³வா: ।
ஸகு³ணம் ஹ்ரு’த³யே த்⁴யாயேத்³ப்³ரஹ்மரந்த்⁴ரேऽத²வா ப்ரபு⁴ம் ॥ 18॥
(ஸகு³ண த்⁴யாநம்)
ஶுத்³த⁴ஸ்ப²டிகஸங்காஶம் மத்⁴யாஹ்நாதி³த்யஸந்நிப⁴ம் ।
ஸ்வஸம்வேத்³யமநாத்³யந்தம் ஶ்வேதபத்³மாயுதப்ரப⁴ம் ॥ 19॥
க³ங்கா³த⁴ரம் ஶஶித⁴ரம் ஜடாமகுடபூ⁴ஷிதம் ।
ஶ்வேதபூ⁴தித்ரிபுண்ட்³ரேண விராஜிதலலாடகம் ॥ 20॥
லோசநத்ரயஸம்பந்நம் ஸ்வர்ணகுண்ட³லஶோபி⁴தம் ।
பி³ம்பா³த⁴ரம் சதுர்பா³ஹும் முக்தாஹாரோபஶோபி⁴தம் ॥ 21॥
அக்ஷமாலாம்ஸுதா⁴கும்ப⁴ம் சிந்மயீம் முத்³ரிகாமபி ।
புஸ்தகம் ச பு⁴ஜைர்தி³வ்யைர்த³தா⁴நம் பார்வதீபதிம் ॥ 22॥
ஶுக்லயஜ்ஞோபவீதேந ஶ்வேதவஸ்த்ரேண ஶோபி⁴தம் ।
ஶ்வேதாம்ப³ரத⁴ரம் ஶ்வேதம் ரத்நஸிஹ்மாஸநே ஸ்தி²தம் ॥ 23॥
வீராஸநே ஸமாஸீநம் விராட்³ரூபிணமீஶ்வரம் ।

ஸந்தப்தஹேமருசிரஸ்வங்கு³லீயகபூ⁴ஷிதம் ॥ 24॥
முக்தாமாணிக்ய ஸௌவர்ணகாஞ்சீதா³மவிராஜிதம் ।
யோகி³பி: ⁴ ஸநகாத்³யைஶ்ச ஸ்தூயமாநமஹர்நிஶம் ॥ 25॥
தா³தாரம் ஸர்வவித்³யாநாம் ஸகலைஶ்வர்யதா³யகம் ।
ஸர்வாபீ⁴ஷ்டப்ரதா³சாரம் வடமூலநிவாஸிநம் ॥ 26॥
ஸத்யாநந்த³சிதா³த்மாநம் ஶங்கரம் பரமேஶ்வரம் ।
வாமாங்கே ஸம்ஸ்தி²தாம் கௌ³ரீம் பா³லார்காயுதஸந்நிபா⁴ம் ॥ 27॥
ஜபாகுஸுமஸாஹஸ்ரஸமாநஶ்ரியமீஶ்வரீம் ।
ஸுவர்ணரத்நக²சிதமகுடேந விராஜிதாம் ॥ 28॥
லலாடபடட்ஸம்ராஜத்ஸம்லக்³நதிலகாங்கிதாம் ।
ப்⁴ரமத்³ப்⁴ரமரநீலாப⁴த⁴ம்மில்லாலகஶோபி⁴தாம் ॥ 29॥
ஸௌந்த³ர்யப்⁴ராஜத்காமேஶ கோத³ண்ட³ப்⁴ரூயுகா³ந்விதாம் ।
ராஜீவாயதநேத்ராம் தாம் நீலோத்பலத³லேக்ஷணாம் ॥ 30॥
முக்தாமாணிக்யக²சித நாஸிகாப⁴ரணாந்விதாம் ।
பக்வபி³ம்ப³ப²லாபா⁴ஸ்வத³த⁴ர த்³வயராஜிதாம் ॥ 31॥
தா³டி³மீபீ³ஜஸங்காஶத்³வாத்ரிம்ஶத்³த³ந்தஶோபி⁴தாம் ।
ஸந்தப்தஹேமக²சித தாடங்காப⁴ரணாந்விதாம் ॥ 32॥
குண்ட³லத்³வயஸம்ஶோபி⁴கர்ணயுக்³மவிராஜிதாம் ।
தாம்பூ³லசர்வணரதாம் நவரத்நவிராஜிதாம் ॥ 33॥
ஆட்⁴ய(த்³ய)பூ⁴ஷண ஸௌவர்ண சித்ரகாப⁴ரணாந்விதாம் ।
பத³காப⁴ரணோபேதாம் முக்தாஹாரோபஶோபி⁴தாம் ॥ 34॥
இக்ஷுகார்முகபுஷ்பேஷுசாபபா³ணஶராவரை: ।
தி³வ்யாங்கு³லீயகயுதை: கேயூரயுக³ளாந்விதை: ॥ 35॥
ஸ்வர்ணகங்கணஸம்யுக்தைஶ்சதுர்பி⁴ர்பா³ஹுபி⁴ர்யுதாம் ।
ஸுவர்ணரத்நக²சிதகாஞ்சீக⁴ண்டா(ண்டீ)விராஜிதாம் ॥ 36॥
ஸௌபா⁴க்³யபூ⁴ஷணயுதாம் ஸூக்ஷ்மமத்⁴யவிராஜிதாம் ।
ரக்தசந்த³நஸம்லிப்தஹேமகும்போ⁴பமஸ்தநீம் ॥ 37॥

ரக்தவஸ்த்ரபரீதா⁴நாம் ரக்தமால்யவிபூ⁴ஷிதாம் ।
தநுமத்⁴யாம் ப்ரு’து²ஶ்ரோணீம் ஶிவவாமாங்கஸம்ஶ்ரயாம் ॥ 38॥
கத³லீலலிதஸ்தம்ப⁴ஸந்நிபோ⁴ருயுகா³ந்விதாம் ।
ஸுவர்ணபாத³கடகயுக³ளேந ஸுஶோபி⁴தாம் ॥ 39॥
ஸந்தப்தஹேமபாதா³ங்கு³லீயகை:ஸுவிராஜிதாம் ।
பூர்ணசந்த்³ரமுகீ²மம்பா³ம் ஸுஸ்மிதாஸ்யவிராஜிதாம் ॥ 40॥
ப்³ரஹ்மவிஷ்ணுமஹேந்த்³ராதி³ஶிரோமகுடஜாதயா ।
ஶ்ரியா விராஜிதபதா³ம் ப⁴க்தத்ராணபராயணாம் ॥ 41॥
ஸ்வகாந்த்யா ஶஙகரம் தே³வம் புநரப்யருணீக்ரு’தம் ।
ஸர்வாலங்காரஸுப⁴க³ம் யுவாநமதிஸுந்த³ரம் ॥ 42॥
ச²த்ரேண ஶோபி⁴தம் மூர்த்⁴நி சாமராப்⁴யாம் விராஜிதம் ।
ப்³ரஹ்மவிஷ்ணுமஹேந்த்³ராதி³வந்த்³யமாநபதா³ம்பு³ஜம் ॥ 43॥
ஸ்ரு’ஷ்டிஸ்தி²த்யுபஸம்ஹாரஹேதுபூ⁴தம் ஸநாதநம் ।
அந்யோந்யாஶ்லிஷ்டஹ்ரு’த்³பா³ஹும் கௌ³ரீஶங்கரஸம்ஜ்ஞிதம் ॥ 44॥
ஸநாதநம் பரம்ப்³ரஹ்ம பரமாத்மாநமவ்யயம் ।
நமாமி ஜக³தாமீஶம் பரமாத்மநமவ்யயம் ॥ 45॥
- -

ஏவம் த்⁴யாத்வா ஜபேந்நித்யம் ஶதருத்³ரீயமாத³ராத் ।
நமகம் ருத்³ரஸங்க்²யாகாநநுவாகாஞ்ஜபேத்தத: ॥ 46॥
ஏகவாரம் த்³விவாரம் வா த்ரிவாரம் சமகாந்விதம் ।
நமகம் ப்ரஜபேதே³ஷா ஜபோபாஸ்திரிதீரிதா ॥ 47॥
ஶிவப்ரீதிகரா ஶ்ரேஷ்டா²ஶ்ரீருத்³ரைக்யப்ரதா³யிநீ ।
ஸ்தா²வரே ஜங்க³மே லிங்கே³ஸமாஹிதமநா: ஶுசி: ॥ 48॥
ந்யாஸத்⁴யாநாதி³ஸஹிதம் ஶஞ்சமே ஸூக்தபூர்வகம் ।
ப்ரஜபஞ்ச²தருத்³ரீயமபி⁴ஷேகம் ஸமாசரேத் ॥ 49॥
ஏகவாரம் த்³விவாரம் வா த்ரிவாரம் சமகாந்விதா ।
உபாஸ்தி: பஞ்சமீ ப்ரோக்தா ஶம்போ: ⁴ ப்ரீதிகரீ ஶுபா⁴ ॥ 50॥
விஶேஷமந்த்ராந் வக்ஷ்யாமி ஶ‍்ரு’ணுத்⁴வம் த்³விஜபுங்க³வா: ।

ஜப்த்வா ஸமக்³ரநமகம் ஶதருத்³ரீயமுத்தமம் ॥ 51॥
சமகஸ்யாநுவாகஸ்ய சைகமேகம் ததோ ஜபேத் ।
ருத்³ரைகாத³ஶிநீமேதாம் ப்ரஜபஞ்ச²ங்கரோபரி ॥ 52॥
கரோதி யோऽபி⁴ஷேகம் ஹி நியமேநைகமண்ட³லம் ।
ஸ மஹாபாதகைஸ்த்யக்தோ ராஜஸூயப²லம் லபே⁴த் ॥ 53॥
ஶதமந்த்ரைஶ்சதுர்வாரம் ஜுஹுயாத்பாயஸம் ஶுப⁴ம் ।
ருத்³ரஸங்க்²யாநுவாகைஶ்ச ஜபஹோமார்சநம் தத: ॥ 54॥
மது⁴த்ரிதயஸம்யுக்தம் மஹாபாபை: ப்ரயுச்யதே ।
அபி⁴ஷேகம் கேவலம் வா மண்ட³லம் ய: கரோதி ஹி ॥ 55॥
இஹ பு⁴க்த்வாऽகி²லாந்போ⁴கா³ந் பரேப்³ரஹ்மணிலீயதே ।
பூஜயாப்⁴யதி⁴கோ ஹோமோ ஹோமாத்தர்பணமுத்தமம் ॥ 56॥
தர்பணாச்ச ஜப: க்ஷேஷ்டோ²ஹ்யபி⁴ஷேக: பரோ ஜபாத் ।
ருத்³ரைகாத³ஶநீம் ஜப்த்வா ப்ரஜபேச்சா²ந்திபஞ்சகம் ॥ 57॥
அந்யதா² தஸ்ய ஸம்ஸித்³தி⁴ர்நாஸ்தி நாஸ்தி தபோத⁴நா: ।
யதா³ ப⁴க்த்யுத³யோ ந்ரூ’ணாம் ததோ³பஸ்திம் ஸமாசரேத் ॥ 58॥
சதுரஸ்ரம் வரம் குண்ட³ம் ஹோமகாலே விதீ⁴யதே ।
க³ணேஶமாதௌ³ஸம்பூஜ்ய க்ரு’த்வா நியமமேவ ச ॥ 59॥
உபாஸநாபஞ்சகார்யம் க்ரு’த்வா நியமமாதி³த: ।
ஸமக்³ரம் நமகம் ப்ராத: ப்ரஜபேச்சமகாந்விதம் ॥ 60॥
ஸ மஹாபாதகைர்முக்த: ஶிவஸாயுஜ்யமஶ்நுதே ।
மத்⁴யாஹ்நே ப்ரஜபேத்³யஸ்து சமகேந யுதம் த்³விஜா: ॥ 61॥
ஸ ஸூர்யமண்ட³லம் பி⁴த்வா க³ணாநாமக்³ரணீர்ப⁴வேத் ।
ஸாயங்காலே ஜபேத்³யஸ்து நமகம் சமகாந்விதம் ॥ 62॥
அவாப்ய ஸகலாந்போ⁴கா³ந் பரேப்³ரஹ்மணி லீயதே ।
பூ⁴திபூ⁴ஷிதஸர்வாங்கோ³லிங்க³பூஜாரத: ஶுசி: ॥ 63॥
நமகம் சமகம் நித்யம் ப்ரஜபேத்ப²லதா³யகம் ।
வேத³ஸாராணி நாமாநி கதி²தாந்யத்ர தாநி ஹி ॥ 64॥

ஏதஜ்ஜாப்யம்ரு’தோ பூ⁴த்வா ப்³ரஹ்மபூ⁴யாய கல்பதே ।
ஏதேந ஶதருத்³ரீயம் ந்யாஸத்⁴யாநாதி³கம் ஶுப⁴ம் ॥ 65॥
மயோக்தம் ப்³ராஹ்மணஶ்ரேஷ்டா:² கிம் புந: ஶ்ரோதுமிச்ச²த² ॥ 66॥
(ப²லம்)
ஏகாவ்ரு’த்த்யாऽக⁴நாஶோ ப⁴வதி கி³ரிஸுதே தத்³த்³வயே வை க³ணேந்த்³ர:
கைலாஸம் ப்ரவிஶேச்சதத்த்ரிதயத:ஶ்ரீருத்³ரஜாபீ நர: ।
ஷட்³வாரம் ப்ரஜபம்ஶ்ச முக்திப²லபா⁴க்³பூ⁴யோ ப⁴வேச்சா²ம்ப⁴வ:

ஶ்ரீருத்³ரார்சநத:ஸுபி³ல்வகுஸுமைர்லிங்கே³ ச ஸாக்ஷாச்சி²வ: ॥ 67॥
ச²ந்தோ³தை³வதஸர்ஷிகம் மநுக³ணம் ஜப்த்வா ப⁴வேத்பாவந:
நைதத்³வேத³ யதி³ ஶ்ருதீஶதக³தம் ஜப்தாஶ்ச தே நிஷ்ப²லா: ।
தஸ்மாஜ்ஜ்ஞாநத ஏவ வித்த ததி³மம் ஜப்த்வா விமுக்தோ ப⁴வேத்
ஹுத்வா சாப்யபி⁴ஷிச்ய வா த்³விஜவரோ விந்தே³த ஸர்வம் ப²லம் ॥
॥ இதி ஶிவரஹஸ்யாந்தர்க³தே ஸ்கந்த³ப்ரோக்தம் ஶதருத்³ரீயமாஹாத்ம்யம் 2

ஸம்பூர்ணம் ॥
- ॥ ஶ்ரீஶிவரஹஸ்யம் । ஈஶ்வராக்²ய: த³ஶமாம்ஶ: । அத்⁴யாய: 28 । 1-68॥

- .. shrIshivarahasyam . IshvarAkhyaH dashamAMshaH . adhyAyaH 28 . 1-68..

Notes:

Skanda ஸ்கந்த³ details to Jaigīṣavya ஜைகீ³ஷவ்ய about the procedure to be followed

for worshipping Śiva ஶிவ through Rudraikādaśinī ருத்³ரைகாத³ஶிநீ, Śatarudrīyam

ஶதருத்³ரீயம் etc., and talks about the sequencing and number of times the Namakam

நமகம் and Camakam சமகம் are meant to be recited for such procedures.

Skanda ஸ்கந்த³ mentions in detail about the Saguṇa Śiva Dhyāna ஸகு³ண ஶிவ
த்⁴யாந in Śloka numbers 19 to 45. He concludes about the Śatarudrīya Māhātmyam

ஶதருத்³ரீயமாஹாத்ம்யம் by highlighting the phalam ப²லம் of Rudrārcana ருத்³ரார்சந.

